
Annotatsiya: Atrof-muhit va tartibga solish muammolari tufayli H.armigera kabi asosiy zararkunandalariga qarshi 
kurashda keng spektrli kimyoviy insektitsidlarga xavfsiz alternativ Bacillus thuringiensis 26, 91, 1 va 1Fo mahalliy shtamlarini 
konsentratsiya 1,0 (mkg ml-1) larda ishlov berildi. Bu shtammlar orasida Bt-26 va Bt-1Fo shtammlari Bt-1 va Bt-91 shtammlarga 
nisbatan H.armigera ning (L2+3) yoshli lichinkalariga qarshi yuqori insektisid faollikni namoyon qildi. Tajribamizda shu narsa 
ma’lum buldiki, hisobning 14-kuniga kelib Bt-26 shtammi 93,3% ni Bt-1Fo esa 86,6% entomopatogenlik faollikni ko’rsatdi.

Kalit so’zlar: Bacillus thuringiensis, bakteriya, insektisid faollik, H.armigera, polifag, lichinka, spora, kristal, toksin.
Аннотация: Местные штаммы Bacillus thuringiensis 26, 91, 1 и 1Fo были обработаны в концентрации 1,0 (мкг мл-1) 

в качестве безопасной альтернативы химическим инсектицидам широкого спектра действия для борьбы с основными 
вредителями, такими как H.armigera, из-за экологических и нормативные проблемы. Среди этих штаммов штаммы 
Bt-26 и Bt-1Fo показали более высокую инсектицидную активность против (L2+3)-старых личинок H.armigera по 
сравнению со штаммами Bt-1 и Bt-91. В нашем эксперименте установлено, что к 14-м суткам учета штамм Bt-26 
проявлял 93,3%, а Bt-1Fo 86,6% энтомопатогенную активность.

Ключевые слова: Bacillus thuringiensis, бактерия, инсектицидная активность, H.armigera, полифаг, личинки, спора, 
кристалл, токсин.

Abstract: Bacillus thuringiensis 26, 91, 1 and 1Fo local strains were treated at a concentration of 1.0 (μg ml-1) as a safe 
alternative to broad-spectrum chemical insecticides for the control of major pests such as H.armigera due to environmental 
and regulatory concerns. Among these strains, Bt-26 and Bt-1Fo strains showed higher insecticidal activity against (L2+3)-old 
larvae of H.armigera compared to Bt-1 and Bt-91 strains. In our experiment, it was found that by the 14 th day of the calculation, 
Bt-26 strain showed 93.3% and Bt-1Fo 86.6% entomopathogenic activity.

Key words: Bacillus thuringiensis, bacterium, insecticidal activity, H.armigera, polyphagous, larva, spore, crystal, toxin.

Kirish. Dunyo bo’yicha qishloq xoʼjaligida yetishtiriladigan 
mahsulotlarga turli xil zararkunanda hasharotlar va fitopatogen 
mikroorganizmlarga qarshi kurashish ayni vaqtda juda katta 

muammo boʼlib qolmoqda. “Qishloq xoʼjaligida fitopatogen 
mikroblar taʼsirida 1,4 trillion-dollar zarar koʼrilmoqda. Bu esa 
umumiy yalpi ichki mahsulotning 5% ni tashkil etadi. Zararkunanda 



14 AGRO KIMYO HIMOYA VA O‘SIMLIKLAR KARANTINI Maxsus son [2]. 2023

hasharotlar taʼsirida qishloq xoʼjalik mahsulotlarining 25-30% 
miqdori yoʼqotilmoqda [36].

Paxta yetishtirishda yetakchi o’rinda to’radigan davlatlarda 
hosildorlikka xavf soladigan zararkunandalar va kasalliklar ta’sirda 
30% - 50% iqtisodiy yo’qotishlarni keltirib chiqaradi [2.3.24]. 

Helicoverpa armigera Hbn (Lepidoptera: Noctuidae) – polifag 
200 ga yaqin o’simlik turlariga zarar etkazadigan fitofag bulib, 
paxta, makkajo’xori, pomidor, kungaboqar, soya, no’xat, loviya 
va boshqa ko’plab o’simliklarga zarar etkazadi. Bu zararkunanda 
tomonidan ekinlarining ko’pincha 50-60% qismi yaroqsiz holatga 
keladi, natijada hosil sezilarli darajada kamayadi [6.25.34].

Bu zararkunandaga qarshi ta’sir etuvchi moddasi lambda-
sihalotrin va dimetoat bulgan preparatlar eng ko’p kurashish 
uchun, ishlatilib kelingan edi. Biroq, sintetik insektitsidlardan 
ortiqcha foydalanish atrof-muhitning ifloslanishiga, odamlarga 
va boshqa foydali entomofaunaga zararli ta’siri aniqlangan [14]. 
Bundan tashqari bu insektisidlar ko’p ishlatilganda H.armigera ning 
insektitsidlarga qarshiligi ortib borishi ko’zatilgan [16.20.22.23].

Biologik nazorat muhim kurash usulidir. Uyg’unlashgan 
kurash usullarini ichida biologik usul alohida ahamiyatga ega [17]. 
Entomopatogen bakteryalardan (Bt) foydalanish hasharotlarga 
qarshi biologik kurash vositalari sifatida butun dunyoda e’tiborni 
tortdi [8.10.12].

Bt butun dunyo bo’ylab eng ko’p ishlatiladigan muvaffaqiyatli 
mikrobiologik bio-pestitsid hisoblanadi [9.19]. Ilmiy manbalardan 
maʼlumki, Bacillus thuringiensis entomopatogen bakteriyasi 
zararkunanda hasharotlarga asosiy taʼsir koʼrsatuvchi, kristall-
oqsil yoki δ-endotoksin genlari boʼlgan, Cry va Cyt oqsillar taʼsiriga 
asoslanadi [33].

Ushbu kristallardagi δ-endotoksinlarning miqdoriy jihatdan 
oʼzgarishiga, shuningdek, genlar espressiyasiga ozuqa muhiti 
tarkibi, kulturalarni oʼstirish sharoiti kabi koʼplab omillar taʼsir 
koʼrsatadi [26]. 

Laboratoriya sharoitida H.armigera ikkinchi va to’rtinchi 
bosqich lichinkalariga Bt yordamida qo’llanilganda, lichinkalarining 
sezuvchanligi keksa bosqichda pasaydi, chunki to’rtinchi 
bosqichga nisbatan ikkinchi bosqich lichinkalarida yuqori 
insektisid faollikni namayon qilgan [11.18.21.]. 

Bt shtammlari ko‘plab Lepidoptera turkumiga keradigan 
hasharotlarga ta’sir etishi o’rganilmagan, jumladan H.armigeraga 
qarshi, ularning virulentligi va ta’siri oʻrganilmagan, shu bois bu 
zararkunandaga qarshi yangi ajratib olingan Bt shtammlarini 
insektisid faolligini tekshirib ko’rdik. 

Tadqiqot materiallari va uslublari. Tadqiqotlarimiz 2023-yil 
Mikrobiologiya instituti molekulyar biologiya labaratoriyasida 
amalga oshirildi. Instituti kaliksiyasida mavjud bo’lgan Bacillus 
thuringiensis 26, 91, 1 va 1Fo shtammlarini Ko’sak qo’rti 
(Helicoverp armigera Hbn) ning II-III-yoshli lichinkalariga (L2+3) 
qarshi laboratoriya sharoitda biologik samaradorligi aniqlash 
uchun tajriba olib bordik. 

Bakteriyalarni suyuq oziqa muxitida oʼstirish uchun 750 ml 
hajmli Erlenmeyer kolbalaridagi suyuq peptonli muhitga 5% 
inokulyat qoʼshish orqali hamda, shakerda 160 aylanish/min 
tebrachgichda, 28-30ºS haroratda inkubatsiya qilish orqali 
amalga oshirildi. Suyuq ozuqa muhitida oʼstirilganda shtammning 
toʼliq spora hosil qilishi 72-80 soatda amalga oshdi, bunda 
hujayralarning 90-95% spora hosil qildi.(rezultat ga)

Laboratoriya sharoitda ko’paytirilgan ko’sak qo’rtining 
lichinkalariga qarshi 5 ta variantlar 3 ta qaytarilishda B.thuringiensis 
shtammlarini taʼsirini aniqlash uchun suyuqlik eritma holatida 
konsentratsiya 1,0 (mkg ml-1) da oziqaga ishlov berildi. Tajribada 
qoʼllanilgan bakteriya shtammlarining eritma konsentratsiyasi 1,0 

mkg ml-1 ni bu esa 1 ml da 2x108 ni va namuna sifatida olingan 
T-34 insektitsid preparati 0,001ml olindi. Lichinkalar oziqlanishu 
uchun mayda bargli otquloq (Rumex crispus L) va shavul (Rumex 
acetosa L). o’simliklarini barglarinidan foydalandik. 

Laboratoriyada zararkunandaga qarshi ishlov berilgunga 
qadar o’simlik barglari 4 °C da saqlandi. Izolyatsiya qilish uchun 
barglar avval oqadigan suv bilan yuviladi va 10 daqiqa davomida 
quritiladi. Kichik bo’lak (3 sm) bargning oʻrtasidan sterillangan 
qaychi bilan kesildi, soʻngra 2 daqiqa davomida 70% etanol 
bilan sirt sterilizatsiya qilindi soʻng distillangan suvda 3 marta 
chayiladi hamda 110-15 daqiqa davomida quritiladi sungra 
chashkalarga solinib Bt shtammlariga suspenziya qilinadi. Bt 
toksinlari hasharotlarning o’rta ichaklaridagi o’ziga xos bog’lanish 
joylariga yopishadi, bu esa hujayra lizisiga olib keladi. Ushbu lizis 
hasharotning ovqatlanishini to’xtatishi va oxir-oqibat o’limiga olib 
keladi [15]. 

Lichinkalar 48 soat davomida zararlangan barglar bilan 
ovqatlantirildi. O’lim darajasi har ikki lichinka davri uchun 
g’o’mbakka kergunga qadar har 48 soatdan keyin qayd etildi. 
Lichinkalarga to’mtoq igna bilan tikshirib ko’rilganda harakatlana 
olmaydiganlari o’lik deb hisoblandi [13].

Nazorat varianti esa suv bilan ishlov berildi. Chashkalardagi 
zararkunandalar termostatlarga joylanib, bir-xil harorat va 
namlikda ushlandi. Tajribalar 22-25 °C haroratda va 45-50% 
namlikda saqlandi. 

G’uza ekinlarda uchraydigan zararkunandalariga qarshi yangi 
himoya vositalarini laboratoriya sharoitda sinovdan oʼtqazish 
Hasanov B va b., (2002) toʼgʼrisida uslubiy qoʼllanmasidan 
foydalanib bajarildi [35], lichinkalarning oʼlimini hisobga olish 
ishlari tajribadan oldin hamda tajribadan keyingi 5, 7, 10 va 14 
kunlarda hisobga olindi. Zararkunandalarni kuzatish Bey-Biyenko 
(1965-69); Бондаренко (1978) va Волков (1955), aniqlagichlari 
yordamida amalga oshirildi [29.30.31.32].

Laboratoriya tajribalarida biologik samaradorlik Аbbot 
formulasi (1925) boʼyicha aniqlandi [1]. 

Bs=(Аb-Ba)/Аb) x 100%
Bs - biologik samaradorlik, 
А - tajriba variantida ishlov berilguncha boʼlgan zararkunanda 

soni;
a- ishlov berilgandan keyingi kunlarda kuzatilgan zararkunanda 

soni;
B- nazorat (dori sepilmagan) variantida ishlov berilgunga qadar 

zararkunandaning soni (zichligi);
b- nazorat variantida, keyingi kunlarda kuzatilgan zararkunanda 

soni.
Tadqiqot natijalari va ularning muhokamasi. Laboratoriya 

sharoitda ko’sak qo’rti yoki g’o’za tunlami (Helicoverpa armigera 
Hbn) ning L2+3 yoshli lichinkalariga qarshi Bacillus thuringiensis 
18fо, 31, 84, 93 mahalliy shtamlarini konsentratsiya 1,0 (mkg ml-
1) larda ishlov berildi. Shtammlar bilan ishlov berilgandan sung 
zararkunanda lichinkalari 5, 7, 10 va 14- kunlarda hisoblanib, 
biologik samaradorlik aniqlandi.

Zararkunandaning lichinkalarga qarshi Bt shtamlarini hisobning 
14-kuniga kelib samaradorligi yuqori bo’ldi. Helicoverpa armigera 
ning L2+3 yoshli lichinkalariga qarshi B.thuringiensis-1 shtammining 
samaradorligi hisobning 10-kuni 33,3% ni va 14 kuni 66,6% ni 
samaradorligini ko’rsatdi (1-jadval). B.thuringiensis-1Fo shtammi 
hisobning 10-kuni 66,6% ni va 14 kuni 86,6% samaradorlikni 
ko’rsatgan bulsa, B.thuringiensis-26 shtammi esa hisobning 10-
kuni 86,6% ni va 14 kuni 93,3% samaradorlikni namayon qildi 
(2-3 jadval). B.thuringiensis-91 shtammining samaradorligi past 
natijani, 10-kuni, 13,3% ni va 14 kuni 40,0% ni ko’rsatdi (4-jadval).



15AGRO KIMYO HIMOYA VA O‘SIMLIKLAR KARANTINI Maxsus son [2]. 2023

Andoza sifatida ishlatilgan T-34 insektisid preparati 0,0005 ml 
qo’llanilganda 3-kuni 84,6%ni 5-kuni 100% nobud bulgani kuzatildi

Nazorat 10 ta variantda olib borildi. 5-kunda 1 ta, 7 kunda 5 ta va 
10 kun ga kelib (100%) gʼumbakka ketdi. 18-21 kunda kapalaklar 
chiqdi. Kapalaklar 23-26 kunda urugʼlandi (tuxum qoʼydi).

Xulosa: Gʻoʻzaning asosiy hasharot zararkunandalariga kusak 
qo’rti Helicoverpa armigera kiradi. Bu zararkunanda butun dunyo 
bo’ylab yiliga 2 milliard dollaridan ko’proq baholangan ekinlarga 

zarar etkazadi. Ushbu tadqiqotning maqsadi, H.armigera 
nazorat qilish uchun muqobil sifatida turli mahalliy shtammlarni 
samaradorligi o’rganildi. Tajribamizda shu narsa ma’lum buldiki 
H.armigera ning L2+3 - yoshli lichinkalariga qarshi Bacillus 
thuringiensis 26, 91, 1 va 1Fo mahalliy shtamlarini konsentratsiya 
1,0 (mkg ml-1) larda ishlov berildi. Bu shtammlar orasida Bt-26 
va Bt-1Fo shtammlari H.armigera ning (L2+3) yoshli lichinkalariga 
qarshi yuqori insektisid faollikni namoyon qildi.

1-jadval. Bt-1 shtammining Helicoverpa armigera ning 
L2+3 yoshli lichinkalariga nisbatan samaradorligi kunlar 

bo’yicha.

2-jadval. Bt-1Fo shtammining Helicoverpa armigera ning 
L2+3 yoshli lichinkalariga nisbatan samaradorligi kunlar 

bo’yicha.

3-jadval. Bt-26 shtammining Helicoverpa armigera ning 
L2+3 yoshli lichinkalariga nisbatan samaradorligi kunlar 

bo’yicha.

4-jadval. Bt-91 shtammining Helicoverpa armigera ning 
L2+3 yoshli lichinkalariga nisbatan samaradorligi kunlar 

bo’yicha.

YIRTQICH ENTOMOFAGLARNING QULUPNAY VA 
XO‘JAG‘AT BIOTSENOZIDA UCHRASHI

Saypieva Dildora Karimjon qizi, katta ilmiy xodim,
O‘simliklar karantini va himoyasi ilmiy-tadqiqot instituti.

Annotatsiya: Ushbu maqolada yirtqich entomofaglarning qulupnay va xo‘jag‘at biotsenozida uchrashi, yirtqich 
entomofaglarning shiralar sonini kamaytirishdagi ahamiyati yoritib berilgan.

Kalit so‘zlar: Qulupnay, xo‘jag‘at, shiralar, zararkunanda, xonqizi qo‘ng‘izlari, sirfid pashshalari, oltinko‘z, entomofaglar, 
parazitlar.

Аннотация: В статье описаны встречи хищных энтомофагов в биотсенозах земляники и малины, значение хищных 
энтомофагов в снижении численности тли.

Ключевые слова: земляника, малина, тля, вредитель, божьи коровки, сирфиды, златоглазки, энтомофаги, паразиты.
Abstract: The article describes the meetings of predatory entomophages in strawberry and raspberry biocenoses, the 

importance of predatory entomophages in reducing the number of aphids.
Key words: Strawberry, raspberry, aphids, pest, lady beetl, syrphid flies, lacewing, entomophages, parasites.

Kirish. Bugungi kunda dunyo miqyosida rezavor mevalar 
yеtishtirish hajmi yiliga 7-8 mln tonna bo‘lib, shundan 4 mln 
tonnaga yaqinini qulupnay tashkil qiladi. Qulupnay (Fragaria 
spp) еtishtirish bo‘yicha jahonda AQSh yеtakchilik qilib, yiliga 825 
ming tonna hosil olinadi. Ispaniyada 305 ming tonna, Yaponiyada 
209 ming tonna, Janubiy Koreyada 203 ming tonna qulupnay 
еtishtiriladi. Yevropada esa Polsha va Fransiya еtakchilik qilib, 
ular har yili 100-180 ming tonna mahsulot oladi.

O‘zbekistonda еtishtiriladigan rezavorlar orasida qulupnay 
maydoni va hosildorligi bo‘yicha birinchi o‘rinda turadi. 
Mamlakatimizdagi barcha toifadagi xo‘jaliklarda 2022-yil 
hosili uchun 1,4 ming gektar ochiq maydonda qulupnay 
yеtishtirilmoqda. Bu o‘tgan yilning shu davriga nisbatan 117 
% ko‘pdir. Ochiq maydonda jami 28,2 ming tonna qulupnay 
yеtishtirilmoqda. Qulupnay еtishtirish uchun ajratilgan maydonlar 
bo‘yicha Samarqand, Toshkent, Namangan, Farg‘ona viloyatlari 
еtakchilik qilmoqda. Zamonaviy issiqxonalarda esa bugungi 
kunda 660 tonna qulupnay еtishtirilib, issiqxonalarning umumiy 
maydoni 41,5 gektarni tashkil etadi.

Respublikamizning geografik o‘rni va tuproq-iqlim sharoitlari 
dehqonchilikning barcha turlarini rivojlantirish uchun juda 
qulay hisoblanadi. Respublikamizning serquyosh tabiati 
ayniqsa sug‘oriladigan dehqonchilikni rivojlantirish uchun keng 
imkoniyatlarga ega. Ikkinchi tomondan, bu iqlim sharoitlari qishloq 
xo‘jalik ekinlariga zarar yеtkazadigan har xil zararkunandalarning 
ko‘payishiga ham qulaylik yaratadi. Markaziy Osiyo sharoitlarida 
deyarli barcha zararkunandalar tez rivojlanib, yiliga shimoliy 
mintaqalarga nisbatan bir necha marta ko‘p bo‘g‘in beradi. Bu esa 
o‘simliklarni himoya qilish uchun zararkunandalar biologiyasini, 
uni o‘simlik va muhit bilan uzviy bog‘lanishini chuqur o‘rganib, 
eng samarali kurash chora va vositalarni qo‘llashni taqazo etadi. 
Yuqorida ko‘rsatilgan muammolarni amaliy hal etish qishloq 
xo‘jalik entomologiyasi fanining vazifasidir. 

Qolaversa qishloq xo‘jalik entomologiyasi fanining yana bir 
asosiy vazifasi hosilni zararkunandalar ta’siridan saqlab qolishdan 
iborat bo‘lib, o‘simliklarning zararkunandalarga chidamliligi, 
navning xossalari, agrotexnika darajasi, almashlab ekishdagi o‘rni, 
agrobiologik omillarni va kurash choralarini o‘rganishdan iborat [3].

Har yili zararkunandalar qishloq xo‘jaligiga katta zarar 
yеtkazadi. Ularga qarshi kurashilmagan taqdirda, hatto bir turdagi 
zararkunanda, o‘simlikshunoslikning ma’lum sohasida 50–60% 

va ayrim hollarda undan ham ko‘proq zarar еtkazishi va sohani 
iqtisodiy samarasiz qilib qo‘yishi mumkin.

Yirtqich entomofaglarning zararkunandalar sonini 
kamaytirishdagi axamiyatini o‘rgangan olimlarimiz (Gomoliskaya 
va boshq., 1977; Hamraev, Bekbergenova, 2004) xonqizi, 
oltinko‘z, yirtqich tripslar, sirfid pashshalarining keltiradigan 
samarasiga alohida to‘xtalib o‘tadi. 

Zararli hasharotlardan zararkunandalarga qarshi biologik 
kurashda foydalaniladi. Bundan tashqari, o‘simliklarni himoya 
qilishda parazit, yirtqich turlaridan keng va samarali foydalanish 
sohasida katta imkoniyatlar bor.

Agrobiotsenozlarda yashaydigan hasharot va kanalardan 
yirtqichlikka misol bo‘la oladiganlari birmuncha, jumladan, 
stetorus qo‘ng‘izi o‘rgimchakkanaga qiron soladigan yirtqich 
bo’lsa, oltinko’zlar o’simlik bitlari, o’rgimchakkana va yana bir 
talay boshqa hasharotlarning tuxumlari va lichinkalarini qiradigan 
yirtqichlardir. Yirtqich kanalar O‘zbekistonda o‘rgimchakkanani 
yo‘qotadigan faol akarifaglar hisoblanadi. Biologiyasi jihatidan 
tuproq bilan bog’langan va tuproqda yashab zararkunandalarning 
tuxumlari, lichinkalari, ba’zan esa g‘umbaklarini ham keskin 
kamaytiradigan yirtqichlardan vizildoq (toshxol) qo‘ng‘izlari, 
stafilinidlar, chumolilar va o‘rgimchaksimonlar ham bunday 
simbiozning yirtqichlik shakliga yaqqol misol bo‘la oladi.

O‘tgan asrning 80-yillarida biologik usul rivojlanishiga katta 
e’tibor berish bilan birga ochiq va yopiq sharoitda o‘rgimchakkana 
va tripslarga qarshi yirtqich kanalarning Phytoseiidae oilasi keng 
ko‘lamda ishlatilishiga yo‘l ochilgan [2]. 

Yirtqich kanalarning Kanada va Gollandiyadan introduksiya 
qilingan Metaseiulus occidentalism Amblyseius fallacies, A. 
reductus, A. mckenziei va A. sucumeris turlarini ham qo‘llash 
boshlab yuborilgan, jumladan qulupnayda A. reductus turlari bilan 
o ‘rgimchakkana hamda tripslarga qarshi keng tajribalar qo’yilib, 
ular amaliyotga tavsiya etilgan.

Tadqiqot natijalari. O‘zbekiston sharoitida qulupnay va 
xo‘jag‘at ekinlarining zarar keltiruvchi shiralar va ularning tabiiy 
kushandalari еtarlicha o‘rganilmaganligi sababli biz 2021-
2022 yillari olib borgan tadqiqotlarimizda o‘simlik shiralarining 
tabiiy kushandalari, ularning tur tarkibi va shiralar sonini 
kamaytirishdagi ahamiyatini o‘rganishigi alohida e’tibor qaratdik. 
Tadqiqot o‘tkazgan yillar davomida dalalardan shiralar bilan 
oziqlanayotgan va kasallikka chalingan shiralar yig‘ib kelinib 


